
«Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» կառավարության որոշման նախագծի վերաբերյալ շահագրգիռ մարմինների առարկությունների և առաջարկությունների
	ՀՀ ֆինանսների նախարարություն
	07-02-2022թ.

	
	01/8-4/1661-2022

	Ուսումնասիրելով Ձեր 26.01.2022թ. N ՄՆ//2031-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք հետևյալը.
Նախագծով առաջարկվում է Արցախի Հանրապետությունում փաստացի բնակված և Հայաստանի Հանրապետությունում կամ Արցախի Հանրապետությունում գտնվող ընտանիքների երեխաներին դրամական աջակցություն տրամադրելու նպատակով ՀՀ աշխատանքի և սոցիալական հարցերի նախարարությանը ՅՈՒՆԻՍԵՖ-ի հայաստանյան գրասենյակից տրամադրված 183.0 մլն դրամի չափով նվիրաբերությունից 165.0 մլն դրամն ուղղել ՀՀ կառավարության պահուստայի ֆոնդ, իսկ 18 մլն դրամը՝ 11011 «Անապահով սոցիալական խմբերին աջակցություն» ծրագրի 11005 «Սոցիալական շտապ օգնություն» միջոցառմանը:
Ընդհանուր առմամբ ողջունելի ենք համարում անապահով սոցիալական խմբերին աջակցության ուղղությամբ նախարարության կողմից ձեռնարկվող մոտեցումները։ Կարծում ենք նաև, որ «Սոցիալական շտապ օգնություն» միջոցառման գծով գումարների ավելացման առումով պետք է բացատրվի միջոցառման շրջանակներում 20140 կարիք ունեցողների բացահայտման, վերջինների կազմից շուրջ 300 շահառուների ընտրության չափանիշները, սննդի փաթեթների տրամադրման սկզբունքները՝ բյուջետային միջոցների օգտագործման թափանցիկության և հետագա հաշվետվողականության ապահովման առումով:
 Ինչ վերաբերվում է նախագծին, ապա խմբագրական առումով առաջարկում ենք. 
· Նախագծի NN 3, 4, 5, 6 հավելվածներից հանել 1011 ծրագրի 12006 միջոցառմանը վերաբերվող տողերը և N 7 հավելվածը՝ համապատասխան փոփոխություն կատարելով նաև Նախագծի 1-ին կետում, 
- Նախագծի N 4 հավելվածում 1011 ծրագրի 11005 միջոցառման կատարող «ՀՀ աշխատանքի և սոցիալական հարցերի նախարարության միասնական սոցիալական ծառայություն» բառերը փոխարինել «ՀՀ աշխատանքի և սոցիալական հարցերի նախարարություն» բառերով:

